
Almennt um frumvarpið:
Í athugasemdum við frumvarpið kemur fram að það byggi á hluta til á niðurstöðum starfshóps sem endurskoðaði 

núgildandi lög um stimpilgjald með það að markmiði að einfalda álagningu stimpilgjalds og framkvæmd 

innheimtu ásamt því að skapa samkeppnishæ fara umhverfi og gera gjaldtöku sanngjarnari án þess að skerða 

tekjur ríkissjóðs.

Almennt virðist frumvarpið til þess fallið að ná þessum markmiðum

Afnám stimpilgjalda á skuldaskjölum er aðgerð sem dregið úr viðskiptakostnaði við fasteignaviðskipti og 

endurfjármögnun lána. Afnóm stimpilgjalds á lánsskjölum dregur einkum úr kostnaði við endurfjármögnun og eykur 

þannig líkur á að lánþegar sjóðsins kjósi að greiða upp lán sín hjá Íbúðalánasjóði. Þetta getur leitt til þess að 

undirliggjandi uppgreiðsluáhæ tta í lánasafni sjóðsins verði virk. Ómögulegt er hinsvegar að spá með neinni 

nákvæmni fyrir um umfang uppgreiðslna með tilheyrandi vaxtatapi sjóðsins sem af þessu kann að leiða.

Væ ntanlegar höfuðstólslæ kkanir verðtryggðra húsnæðislána kunna einnig að hafa áhrif í til aukningar 

uppgreiðslna.

Telja verður að ef þessar tvær aðgerðir verða framkvæ mdar á sama tíma kunni það að hvetja til enn frekari 

uppgreiðslna hjá sjóðnum þar sem lækkun á veðsetningarhlutfalli getur leitt til þess að lántakendum sjóðsins 

bjóðist eftir höfuðstólslækkun lán hjá bönkum og lífeyrissjóðum sem ekki hefðu verið í boði áður vegna veðhlutfalls. 

Lægri kostnaður við endurfjármögnun og íbúðaskipti myndi þá væ ntanlega auka möguleika á því að lántakar 

sjóðsins greiddu upp sín lán hjá sjóðnum og tækju ný lán hjá öðrum lánastofnunum. Rétt er í þessu sambandi að 

vekja athygli á því að Íbúðalánasjóður hefur ekki heimild til að veita lán til endurfjármögnunar, hvorki á eigin 

lánum né lánum annarra. Heimildir sjóðsins eru alfarið bundnar við lánveitingar til kaupa og bygging 

íbúðarhúsnæ ðis til eigin nota. Mun sjóðurinn því ekki nema að litlu leyti taka þátt í lánveitingum þrátt fyrir að 

lánskjör sjóðsin kunni að verða sambærileg lánakjörum annarra. Ekki er með nokkru móti unnt að spá fyrir um 

umfang slíkra hreyfinga enda liggur ekki fyrir hversu háar höfuðstólslæ kkanir verða eða hvernig sú aðgerð verður 

útfærð.

Vegna þessarar óvissu vill sjóðurinn beina því til efnahags og viðskiptaráðuneytisins að æskilegt kunni að vera að 

fresta gildistöku laga um stimpilgjald til þess að forðast hugsanleg keðjuverkandi afnáms stimpilgjalds af 

skuldaskjölum samhliða höfuðstólslækkun á uppgreiðsluvanda Íbúðalánasjóðs.

Athugasemdir um einstakar greinar frumvarpsins

Um 1 gr -  engar athugasemdir

Um 2. gr -  Gjaldskylda stofnast þegar skjal er undirritað. Eðlilegt að upphaf gjaldskyldu miðist við þann sem síðar 

undirritar skjalið þar sem ekki er hægt að byggja rétt á slíkum skjölum fyrr en allir aðilar kaupanna hafa undirritað 

skjalið. Sömuleiðis er eðililegt að sá sem byggi rétt sinn á skjali beri ábyrgð á greiðslu gjaldsins.

Um 3. gr. -  Stærsta breytingin sem felst í frumvarpinu er sú að ekki er lengur gert ráð fyrir að lánsskjöl verði 

stimpilskyld. Hinsvegar eru skjöl sem varða eignaryfirfæ rslu fasteigna og skipa yfir 5 brúttótonnum. Tekið er fram í 

greininni að gjaldskylda skjalsins fari eftir þeim réttindum sem skjalið veitir en ekki nafni þess eða formi. Þetta er 

gott til að koma í veg fyrir að menn komist hjá greiðslu gjalds með því að nota önnur heiti en upptalin eru í



greininni. Gert er ráð fyrir því að gjald greiðist af kaupverði fasteignar sem tilgreint er í kaupsamningi í stað þess að 

núverandi gjaldstofn reiknast af fasteignamatsverði eignarinnar. Íbúðalánasjóður telur almennt æskilegra að 

miða við fasteignamat enda þar um að ræða opinbera tölu. Með því móti væri unnt að koma að verulegu leyti í 

veg fyrir í veg fyrir nauðsynleg afskipti sýslumanns og mat hans á sennilegu markaðsverði sem kveðið er á um í 10. 

og 11 .mgr. 3. gr. Þá er rétt að vekja athygli á því að í 1. mgr. Er kveðið á um að gjaldstofn skjals é verð 

viðkomandi eignar eins og það er tilgeint í skjalinu. Þetta er ekki endilega sama fjárhæð og markaðsverð, en í 

greinargerð kemur þó fram að það sé meginregla 1. mgr. Að miðað sé við markaðsverð. Það er einfaldlega ekki 

rétt. Í 1. mgr. Kemur beinlínis fram að stimpilgjaldið sé verð eignarinnar eins og það er skilgreint í skjalinu. Með tilliti 

til þessa verður ekki annað séð en þarna sé boðið upp á ágreining um fjárhæð gjalds.

Um 5. gr.

Málsliður a og b Ekki fallið til einföldunar að leggja hærra gjald á lögaðila en einstaklinga. Einfaldara hefði verið 

að hafa sama gjald fyrir alla.

Skv. Lögum um nauðungarsölu þarf uppboðskaupandi einnig að greiða 1% af kaupverði í sölulaun til ríkissjóðs.

Rétt er einnig að benda á að við nauðungarsölu liggur sjaldnast fyrir verðmæti eignar. Greiða þarf 1% sölulaun í 

ríkissjóð nú þegar og þessi gjaldstofn mun því þyngjast verulega fyrir Íbúðalánasjóð.

Um 6. gr. -  engar athugasemdir

Um 7. gr. -  Almennt til einföldunar að sýslumenn einir annist innheimtu stimpilgjalds. Ekki virðist gert ráð fyrir því að 

greiðsla gjaldsins sé árituð á bréfið. Vart ætti að vera þörf á rannsókn sýslumanns á því hvort innheimta gjaldsins 

hefði þá þegar átt sér stað þegar ekki aðrir innheimta gjaldið en sýslumaður sjálfur, samhliða þinglýsingu skjals.

Bæta mætti úr hér með því að taka það skýrt fram að sýslumaður innheimti stimpilgjald við móttöku skjals til 

þinglýsingar. Þá er alveg ljóst að ekki aðrir sýslumenn geta innheimt gjaldið en þeir sem hafa lögsögu þar sem 

eign er skráð.

Um 9. gr. engar athugasemdir

Um 10 gr. -  Um endurákvörðun stimpilgjalds. Þetta er fremur flókið og mætti forðast með því að láta gjaldstofn 

skjala miðast við gildandi fasteignamat við greiðslu gjaldsins.

Um 11. gr. -  Sama og að ofan -  mun líklegra að kært verði ef ákvöröun er matskennd ákvörðun sýslumanns þ.e. 

þegar sýslumaður ákveður annan gjaldstofn en það verð sem fram kemur í stimpilskyldu skjali. Eindregið mælt 

með því að nota fasteignamat í staðinn.

Um 12. -  14 gr. Engar athugasemdir aðrar en þær að mun minni þörf er á setningu reglna um samræmingu 

innheimtu ef miðað er við fasteignamat fasteigna þegar um er að ræða heimildarskjöl yfir fasteignum svo sem 

algengast er.

Um 15. gr. Sbr. Inngang. Íbúðalánasjóður óskar eftir því að gildistöku laganna verði frestað um sinn þar til lokið 

hefur verið höfuðstólslækkun verðtryggra húsnæðislána og aðgerðir liggja fyrir til lausnar á uppgreiðsluvanda 

sjóðsins.

